
Tauwai sumaga

Kolosia
meagaine adi letama

1Taugu Pol, Mamaitua ya vinegu da taugu Yesu
Keriso na apasolma, be turaguma Timoti mate,
2 tauma uma letanama ka girugirumina taumi
aitauga Kerisoe tauwai sumaga babaumima be
patupatutumima Kolosia meagaine ko miamiana
garomie. Tamadama Mamaitua na raukivivere be
na subama garomie e kenana.

Pol Mamaitua yai kaiwena Kolosia banegidima
adi waisumagama aubainama

3 Tauma raganine ka moimoiragina taumi
aubaimima, ragan matabuna Bada Yesu Keriso

Tamanama Mamaitua kawai kaiwa Kkauena.
4 Baninama tauma ké vaie da taumi Yesu
Keriso kowal sumagena, be tauwai sumaga

matabudi mate kowai nuapagoedina. >Baninama
taumi nogota marae koya boruna da tokare
yawasana verenama ko pagona. Be uma
riukauinama taumi Kkaiteka Lkoya vaiena,
raganine vari verenama a verauge be a
rarau guguyena raganine. % Uma varinama
garomie ya tavatavana, vutuna dobu matabuna
e dabedaberarana, be banaga toitoi adi
yawasanama e vitavitaredina. Be kauinama
teneginama nama taumi boni garomie vya
tavatavana, taumi Mamaitua na raukiviverema

koya katai kaue be ami yawasanama ya
vitaredina.

7 Vari verena be Mamaitua na raukiviverema
boni taumi koya kataiena, baninama Epapras
garomie ya rarau guguyana. Epapras tauna
Keriso na taunoyama  patupatutunama
nuamaima e pagopagona. Tauna vutuna ya
rauepaiyemi be yodi e sagusagumaina. & Be
tauna yai varimai da Arua wainuapago taumi ya
utemina.

9 Vutuna aubainama raganine tauma nama ké
vaivaiena, tauma aubaimima moiragi nam ke
gosena. Be Mamaitua kei baga da na goanama
sibo taumi yai katakataimi be Arua na nu-
auyauyama nopomie sibo ya boruna. 10 Yodibe
taumi koya katai kaua, da ami yawasanae nema
sibo koya mia bako da Mamaitua sibo yai aninemi
be yal nuaverena taumi garomie. Be noya
veredima sibo koya voiedi be votedima koyai
magataridina. Inam raganine taumi tokare Ma-
maitua ko katai da ko katai kauena.

11 Be mate ka moimoiragi da Mamaitua na
rewapanama dosi vavasagine e kawa rewapa-
nimi da nuemima sibo koya taibagina, be aba
garomie ta tubugana sibo koya damiporedina.
12 Be ma nuaveremi ragan matabuna Mamaitua
koi kaiwena. Tauna vutuna ya voiemi da taumi
tokare na buderie ami sikerema ko pagona,
tauwai sumaga gesaudima na yanae ta miamiana

mate. 13 Baninama boni tauda tadiwanawana
na rewapanae té miamiana, be Mamaitua ya ku-

vesida be natunama nuanama taupagonama Yesu
na waibadama nopone ya biridana. 14 Tauna

vutuna kosinine ya gimerida be da gewagewama
ya nogota poredina.

Keriso taunaga ya saga vavasagana

15 Mamaitua tauna nam anikitakita, be Keriso
tauna vutuna na yawasanama teneginama maika
Mamaitua be tauna e magatarana. Be Yesu tauna
kaevou be yaba matabudi tauna ewai badedina,
baninama tauna ya voiedina. 16 Avedi da marae
bo dobue, avedi da yaba anikitakita bo nam aniki-
takita, avedi da anea bo penama wairewapani-
dima, bo guyaguyau, waibabada dosidima, yaba
matabuna Yesu tauname aubainama ya voiedi
da yodi ewai badedina. 17 Tauna boni nogone
nama miemieninama, be muriga yaba matabudi
ya voiedi be na rewapanae ta kenakena.

18 Be Mamaitua na damma inam Keriso
tubuginama, be Yesu tauna vutuna inam dam
debanama. Be tauna vutuna midisugu munaga
yai karena guriguridima nopodie. Vutuna
aubainama Keriso taunaga ya saga vavasagana.
19 Yesu noponama Mamaitua gominama ya
mogavu 20 be Kerisoe, yaba matabudi be
tauda, Mamaitua ya verau munageda be tauna
garone ya rawategeidana, avedi da marae

miemiendi bo dobue miemienidama. Tauna
vutuna kosininama korosie ya daroro be suba

ya voiena. 21 Be taumi mate boni madanie
koya miamiana raganine, taumi Mamaitua na
gaviama, baninama ami nogotama miremiredi
be ami gewagewama aubaidima. 22 Be yodi
Keriso ya verauga munagemina Mamaitua
garone, baninama tauna tubuga gominama

korosie ya gurina aubainama, yodi ya voiemi

da taumi Mamaitua na sedama babaumi be
didimanimima tauna matane, be wavu nam

garomie e kena. 23 Be taumi sibo koya kaigurate
da uma riukauine koya vadidina, be nam ami
waisumagama koya gose. Taumi vari verenama
koya vaie da ami nogotama marae koya boruna,
da tokare yawasana verenama ko pagona. Be
nam nuemima e votuatuagai da ami waisumage
ko beku. Taugu Pol uma varinama verenama na
taunoyama, be inam varinama vutuna banaga
gesaudima mate dobu matabuna a rarau guguya
nagona.

Pol Mamaitua na damma adi taunoyama

24 Taugu nuaveree tubugiguma ewai nua-
toitoina taumi aubaimima, baninama yau wain-
uatoitoie, Keriso tubuginama yodi ewai nua-
toitoina anikai gavutinama aubainama ya sagusa-
guna. Be Keriso tubuginama inam vutuna Ma-
maitua na damma. 25 Be Mamaitua yau noyama
ya uteguna da taugu riunama ya rauguguya
yagedi be ya kawa magataridina, be inam kedane
ya sagumina. 26 Baninama uma giunama boni
da yodi semoe ya kenakenana, be banaga nam
ti katakataiena. Be yodi yai magatarina tauwai
sumaga garodie. 27 Be uma giunama taumi sibo
koya katai kaue da giunama vutuna tokare ba-
naga matabuda e sagudana. Be uma giunama se-
mosemonama, inam vutuna yodi Keriso nopomie
e miamiana, avedi da taumi eteni banegimima,

vutuna aubainama taumi tokare marae Bada
Yesu mate ko miana. 28 Vutuna aubainama tauma
dobu matabuna ka nago be Keriso ka rarau

guguyena. Be Mamaitua na nuauyauyae banaga
ka riuriu vavasagedi be kawai katakataidina da
sibo Kerisoe banaga didimanidima a tubugana,
Mamaitua matane. 29 Inam vutuna taugu yau
bagibagima be ya noyanoya guratana, baninama
Keriso na rewapanama nopogue e noyanoyana
aubainama.

2

1 Taugu ya goegoe da taumi sibo koya kataie
da taugu sagumima aubainama ya noyanoya gu-
ratana. Be Laodisia banegidi be aitauga taugu
nam ti kitagu be ti kataieguna mate aubaidima
ya noyanoya guratana. 2 Taugu aba ya §oegoena
inam taumi sibo wainuapagoe koyai rawategeimi
be koyai kawa dugu vivirana, be Mamaitua sibo
koya katai kaue da ami waisumagama sibo yai
rewapanana. Be mate ya Zoefoe da taumi
Mamaitua riunama semosemonama sibo koya
katai kauena. Be riunama semosemonama, inam
vutuna Keriso, 3 tauna garone nuauyauya be

katai matabudi ta kenakenana. 4 Uma kauidima
ya riuriuemina da tokare nam aitau adi giu

garoroe sibo a boru waidegemi. 5 Avedi da
taugu nam taumi mate, be arue yagoro taugu
taumi mate. Be yawai nuavere kauana da ami
waisumagama Keriso garone koya boru be tauna
na sague ko midimidi bagibagina. Inam nama
ragan matabuna ko miana.

Waikatakatai kaikaiyovudima nam koi muri-
watanedi

6 Taumi kaite Yesu Keriso koya pago da tauna

Bada nopomie e miamiana. Vutuna aubainama

taumi ragan patapatanama Keriso na yawasanae
nama sibo koya miana. 7 Be waramimima tauna
nopone e yovo da ei yasi kaididi, be ko kaigurate
da ami waisumage koi rewapanana, maika boni

awai katakataimina nama. Be Mamaitua waikai-
wenama nam ko gose.

8 Ko kita kaua da nam aitau adi giu §arogaroroe
ta gwayemi be ta boru waidegemi. Baninama
taudi adi waikatakataima inam nam Kerisoe tima
veraverauna, ibewa. Inam waikatakataidima
matabudi dobu adi waikatakataima, be arua
gewegewedima banaga adi nogote ta saga
be uma banegidima adi banagama tawai
katakataidina. 9 Be Keriso noponama Mamaitua
ya mogavuna, be Mamaitua gominama tauna
nam anikitakita, be Keriso tubugine Mamaitua
ewai magatarina. 10 Be teneginama nama
Kerisoe taumi mate Mamaitua na yawasanama
nopomima ya mogavuna. Be Keriso yaba
matabuna wairewapanidima be Seitan be
babada dosidima matabudi debedie, Keriso
tauna vutuna ewai badana. 11 Raganine taumi
Keriso koyawai sumagena, dobudine taumi
kopitom arue koya pagona, be nam kopitom goma
tubugimima ta tomtomna nama, ibewa da Yesu
ami gewagewama ya tom porena, 12 baninama
ami babataitoe, inam taumi Keriso mate a dobo
tenagemina. Be mate Mamaitua na rewapanae
gurie be ya kawa midisugu munagemina ami
waisumagama aubainama. Teneginama nama
Mamaitua Keriso gurie be ya kawa midisugu
munagena.

13 Boni taumi ami gewagewama aubainama

koya gurina, baninama ami gewagewama yagoro
nam tomtom porena. Be mate babataitoe
Mamaitua taumi Keriso mate yal yawasana
tenagemina, be ami gewagewama ya nogota pore-
dina. 14 Baninama da gewagewama pepanama e
riuriu da tauda Yesu na etare sibo té midina, be
Mamaitua inam pepanama ya kaipore be korosi
bogane ya tuparatuna. 1> Mamaitua inam kedane
Seitan be penama wairewapanidima matabudi
nimedie gavia purepuredima ya rawadaberarid-
ina, be patara matedie korosie Seitan be penama
yai tunimayagidina.

16 Vutuna aubainama aba ko kanikani bo
ko tegotegona, nam aitau e riutuagaiemi, bo
taparoro ragandima dosidima bo Sabat ragandima
degoda nam koi muriwatanedi, bo nawaravi
soidima nam koi muriwatanedi, dobudine nam
aitau sibo ya riutuagaiemi. 17 Uma kauidima
matabudi inam yawasana muriga da e verauna,
be keyau kavanaga taudi awai muriwatanedina.
Be Keriso tauna vutuna yodi yaba bani gominama.
18 Banaga kaikaiyovudima taudime ta voiedi da
kabe voyagota banegidi, be raubonie anea ta
kitekitedi be ta riuriu vavasagemina da taumi
sibo anea koya rarau duneedina. Ko kita kaua da
uma banegidima nam ta boru waidegemi, bani-
nama adi nogotama miremiredima ya voiedi da
taudi moraba nopodima ya mogavuna. 19 Taudi
Keriso a raukaigosena, tauna vutuna Mamaitua
na damma debanama. Be Keriso ya voie da
Mamaitua na goane na damma ya moraba be
yal rewapanana. Maika nama debadama tauna
tubugidama e raberabena nama. Be mate waro

tubugidama matabuna e kaikaididi tenagena.

20 Taumi Keriso mate koya guri tenagana, be
tauna uma dobune arua gewegewedima adi re-
wapanae be ya kuvesimina. Be aba aubainama
taumi yagoro uma dobunama tarawatudima

kowai muriwatanedi. 2! Maika: “Uma nam ko
voiedi!”” bo “Nam ko kanidi!’” bo “Nam ko
taukonidi!”. 22 Uma yabedima matabudi ba-

naga goma adi tarawatu be adi waikatakataima.
Inam yabedima ragan gaubonaga tai muriwatene-
dina, be tokare tai kave munagedina. 23 Inam
tarawatudima anikitedima maika kabe yaba
veredi, raudune aubainama, uma banegidima
taudime tubugidima ta kovokovoga munagedi, be
uma kauidie ta voivoia munagedi da taudi kabe
voyagota banegidi. Be uma yabedima matabudi
kaikaiyovudima, taumi a voiemi da nopomima
ai mogavuna. Be uma yabedima tokare nam ta
saguda da tubuga goendima ta vaisubedi.

3

Nema Keriso sibo téi muriwatana bake?
1 Be taumi Kerisoe gurie be ya kawa midisugu
munagemina. Vutuna aubainama yodi marae,
dego Keriso e miamiae, Mamaitua kasaune,

dabudi taumi nuenuemima sibo a kenakenana,
2 Be mate ami nogotama nam yaba dobue koi

nuanogonogotedi, ibewa da yaba marae koi nu-
anogonogotedina. 3 Baninama taumi koya gu-
rina, be ami yawasanama yodi Keriso mate Ma-
maitua nopone ya moisirina. 4 Keriso vutuna ami
yawasanama garone e kenakena. Raganine tauna

na kaba verau munage, taumi tokare tauna mate
nenegarine ko yana tenagana.

5 Vutuna aubainama dobu adi yawasanama
gewegewedima garomie ko tom poreporedina.
Uma yabedima inam: Waisoga yabayababa,
yawasana miremiredima, badara, goana
gewegewedima. Be waigogo mate, inam kauine
taragaie Mamaitua na gabuma kowai gabu
raupunana. Be taragai tawai rawakokoitauna.
6 Banaga aitauga inam yabedima ta voivoiedina,
tokare Mamaitua na medima garodie e
tubugana. 7 Boni taumi nam kowai sumagana
raganine, taumi mate inam yawasanidima
koya voivoiedina. 8 Be yodi nuagoragora,
medi, nopopikapika, waitupadega be giu
waibeawarewaredima, matabudi ko gose
poredi. 9 Be nam ami banagama ami banagama
garodiga koi tupadega nago, baninama taumi
ami yawasana poranama nha volama Kkaite
koya gosena, 10 be yawasana vaunama koya
kotena. Inam vutuna Keriso ragan patapatanama

e rawarawa vaudana. Inam kedane da
yawasanama  tokare  teneginama  maika

yawasana tauwai tubuginama na yawasanama e
ruvana maika. 11 Inam yawasaninama vaunama
nopone tauda banaga matabuda namaga. Avedi
da tauda eteni bo Jius, bo kopitom banegida bo
nam kopitom banegida, avedi da tauda banaga
nam katakataida bo taunoya yababa, bo taunoya

adi babadama. Tauda matabuda Mamaitua
matane inam tenetenegmaga baninama Keriso

tauna matabuda nopode e miamiana.
12 Be mate ko nogoti da taumi nuaguma tau-



Kolosia 3:13 X Kolosia 3:20

pagonama be Mamaitua ya vinemi da yodi taumi
banaga babaumima. Vutuna aubainama uma
yabedie sibo koyai garemina: Raunuatoi, rauki-
vivere, gaubomunaga, voyagota be damiporaga.
13 Be taumi sibo ami banagama mate koyai kawa
voyagota vivira, be nogotaporaga garomie sibo
ya kenana ami banagama ami banagama mate,
nema Bada ami gewagewama ya nogota pored-
ina nama. 14 Be waigesaunama yaba matabuna ya
saga poredina inam wainuapago. Inam vutuna
yaba matabuna e soru gogonidi be wainuapagoe
ewai rawategeidina.

15 Bada Keriso na subama nopomie e kena be
ei bademina, baninama taumi matabumi tubuga
tenaga. Inam vutuna aubainama Mamaitua ya
vinemi da taumi na subae ko miana. Be Ma-
maitua koi kaiwena.

16 Be Keriso riunama nopomie e moraba
be e maura! Yodibe nuauyauyae banaga koi

katakataidi be ko raukuredina. Be ma waikai-
wimi Mamaitua garone ko sarena, sare Salamo

nopodie, kaisugu saredi be aba Arua e riuriuem-
ina, nama ko sarena. 17 Be abaga ko giugiuedi
bo ko voivoiedina, matabuna sibo Bada Yesu
isane koya voiedina. Be tauna isane Mamaitua
Tamadama koi kaiwena.

Bada isane koi bada kauana _
18 Taumi waiwaivi ami tautaugomama adi

waibadama dibune ko mia! Uma kauinama
nama Bada matane inam ya vere kauana.

19 Taumi tautaugoma ami waiwaivima koi nua-
pagoedina, be nam ko riu badobadoedi. 20 Taumi
seda ami dosima ko voteyeteyedina. Baninama

Bada e goegoe da nama sibo koya miana. 21 Taumi
dosi ami sedama nam ko kawa nuaboyedi da
taudi ta sirawa.

22 Taumi taunoya yaba matabuna garone ami
babadama ko voteyeteyedina. Be taumi nam

ami babadama anitai nuaveredima aubaidima ta
kitekitemi be nogonairidie ko noyanoya. Inam

avedi, be nuemima tabutabune ko voteyeteyed-

ina Bada Yesu anitai nuaverenama aubainama.
23Ragan matabuna aba ko voivoiedina, nuemima

tabutabune ko voiedina. Inam nam banaga
goma aubainama koma noyanoyana, ibewa da
inam Bada aubainama ko noyanoyana. 24 Be
ko nogoti da ami noyama maesinama Bada

tokare na buderima e utemina. Taumi vu-
tuna Bada Keriso gominama ko noyenoyena.

25 Be degoda yawasana barabaranama ko voiena,
tokare maesinama kovoga ko pagona be nam
buderi. Aba gewagewanama koya voivoiena,
tokare Mamaitua ruvane e utemina, avedi da
taumi banaga dosimi bo nam dosimi, tokare

teneginama ko pagona.

4

1 Babada, ami taunoyama ko kita yagedi be
yaba na didimanae ami taunoyama garodie ko
voiena. Be ko nogoti da matabumi ami Badama
marae e mia be matabumi e rawarawa tetemina.

Bada na goane ko miana
2 Ragan matabuna koi nenegana, be ko Kkita
kaua da Mamaitua garone ko moiragi nonogama

waikaiwa mate. 3 Be mate tauma aubaimaima
ko moiragi da Mamaitua keda e kaipore be

tauma Keriso na giuma ka rauguguyena. Uma
giunama boni semoe ya kenakenana, be yodi
ya magatarana. Be banaga uma giunama
vaienama nam ti goena aubainama, taugu dibure
a boruguna. 4 Be mate aubaiguma ko moiragi
da taugu vari verenama sibo € rauguguya
yagena. > Banaga nam waisumegidima garodie
koi kita kaua da ami yawasanama didimanidiga
taudi matedie ko voiedina. Inam ragandima
vutudi nam koi yakaredi, taumi sibo Keriso
na yawasanama inam banegidima nam
waisumegidi sibo koya waikataidina. ¢ Ragan
matabuna ami giuma verediga ko giu da banaga
matabudi beedie vaienama e verena. Ami giuma
sibo ragan matabuna dini boruborunama, maika

buta kani e tatai dinina nama. Yodibe taumi
tokare banegidima aba ta kaikai nuababagena

ko giu waibatedina.

Waikaiwa damodamodima

7 Taikikas tauna vutuna yodi nema ya mi-
amia bakona, tokare ei varimina. Tauna banaga
patupatutunama Bada matane, be mate taukai
saguguma be nuaguma taupagonama. 8 Taugu
ya riuriuporena garomie da tauna nema ya mi-
amia bakona sibo yai varimina, be mate tauna e
dugumina. 9 Be Onesmas tauna tauwai sumaga
patupatutunama, be nuaguma taupagonama,
tauna Taikikas mate ta veraverauna garomie. Be
taudi uma dabudine aba ta tubutubugana tokare
tai varimina.

10Be Mak tauna e waikaiwemina. Be turaguma
Aristakas uma dibure mate ewai kaiwemina.



Kolosia 4:11 xiii Kolosia 4:17

Mak tauna wvutuna Banabas tasinama,” be
raganine garomie e tavana, ko riue da garomie
e miana. 11 Be Josua tawai isana “Jastas” tauna
mate ewai kaiwemina. Tauwal sumaga Jius
nopodie inam banegidiga taugu ta sagusaguguna
Mamaitua na waiguyauma aubainama. Taudi
vutudi taugu dibure be a riuriu sagusaguguna.
12 Be Epapras taumi garo Zomimima mate

ewal kaiwemina. Tauna Yesu Keriso na
taunoyama verenama, be ragan matabuna e

moimoiragi guratana aubaimima da taumi sibo
ami waisumage koya vadidi da koya midi be
Mamaitua na goanama sibo koya katai kauena.
13 Taugu ya riuriu kauemina da Epapras tauna
e moimoiragi be e noyanoya guratana, taumi
Laodisia be HirapolisT banegimima aubaimima.
14 Be turamaima Luk tauna dogeta, be Demas,
taudi matabudi tawai kaiwemina. 15 Be yau
banagama tauwai sumaga Laodisia nopone ko
riuedi da yawai kaiwedina. Be Nimpa na vadae
Mamaitua na damma tawai rawategeidina mate
yawai kaiwedina.

16 Raganine uma letanama ko siasiava rovona
murine, ko riupore nawena Mamaitua na damma
Laodisiama garodie be taudi ta sievina. Yodibe
taudi adi letama é girugirumina, ta riupore ver-
augena garomie da taumi ko sievina.

17Be Arikipas umanama ko riuena, “Noya Bada
garone kuya pagopagona kwa kaigurate da kwa
raudamoena, be nam poune kwa gose pore.”

4:10: Gurik bonane ya riuna: ‘Cousin’. T 4:13: ‘Laodisia’ be
‘Hirapolis’ inam meagai isedima.

18 Uma letanama nopone waikaiwa, inam
taugu Pol nima gomigue e girumidina. Ko
nogotigu da taugu dibure ya miamiana, be nam
ko nogota poregu. Be Bada na raukiviverema
garomie e kenana.

